
karuNAlaharI

કરુણાલહરી અથવા વિષ્ણુલહરી

વિષીદતા નાથ વિષાનલોપમે વિષાદભૂમૌ ભવસાગરે વિભો ।
પરં પ્રતીકારમપશ્યતાધુના મયાયમાત્મા ભવતે નિવેદિતઃ॥ ૧॥
ભવાનલજ્વાલવિલુપ્તચેતનઃ શરણ્ય તેઽઙ્ઘ્રિં   શરણં ભયાદયામ્ ।
વિભાવ્ય ભૂયોઽપિ દયાસુધામ્બુજે વિધેહિ મે માથ યથા યથેચ્છસિ॥ ૨॥
વિહાય સંસારમહામરુસ્થલીમલીકદેહાદિમિલન્મરીચિકામ્ ।
મનોમૃગો મે કરુણામૃતામ્બુધે વિગાઢુમીશ ત્વયિ ગાઢમીહતે॥ ૩॥
ત્વદઙ્ઘ્રિફુલ્લામ્બુજમધ્યનિર્ગલન્મરન્દનિઃસ્યન્દનિતાન્તલમ્પટઃ  ।
મનોમિલિન્દો મમ મુક્તચાપલસ્ત્વદન્યમીશાન તૃણાય મન્યતે॥ ૪॥
જગત્ત્રયત્રાણવિધૌ ધૃતદ્ધતં તવાઙ્ઘ્રિરાજીવમપાસ્ય  યે જનાઃ ।
શરણ્યમન્યભ્યુગયન્તિ યાન્તિ તે નિતાન્તમીશાન કૃતાન્તદેહલીમ્॥ ૫॥
રમામુખામ્ભોજવિકાસનક્ષમો જગત્ત્રયોદ્બોધવિધાનદીક્ષિતઃ ।
કદા મદજ્ઞાનવિભાવરીં  હરે હારિષ્યતિ ત્વન્નયનારુણોદયઃ॥ ૬॥
સુરાસુરસ્વાન્તચકોરચુમ્બિતા સમસ્તસન્તાપચયાપનોદિની ।
મહાનિશીથે મમ માનસે કદા સ્ફુરિષ્યતિ ત્ત્વન્મુખચન્દ્રચન્દ્રિકા॥ ૭॥
સુયૌવનાપાણ્ડુરગણ્ડમણ્ડલપ્રતિસ્ફુરત્કુણ્ડલતાણ્ડવાદ્ભુતમ્ ।
ગદાગ્રજ ત્વન્મુખફુલ્લપઙ્કજં કદા મદક્ષ્ણોરતિથીભવિમયતિ॥ ૮॥
સુરાપગાતુઙ્ગતરઙ્ગચાલિતાં   સુરાસુરાનીકલલાટલાલિતામ્ ।
કદા દધે દેવ દયાભૃતોદધે ભવત્પદામ્ભોરુહધૂલિધોરણીમ્॥ ૯॥
મહાજવાશ્છિન્નાવેવેકરશ્મયો મદોદ્ધતા દેવ મદક્ષવાજિનઃ ।
હરે સમાસાદ્ય તવાઙ્ઘ્રિમન્દુરામપાસ્તવેગાં  દધતાં સુશીલતામ્॥ ૧૦॥
પુરાતનાનાં વચસામગોચરં મહેશિતારં પુરુષોત્તમં પતિમ્ ।
અપાસ્ય તં ત્વાં નિરપત્રપા સતી સતી મતિર્મે કથમન્યમેષ્યતિ॥ ૧૧॥

ન જાગ્રતા સ્વપ્રગતેન વા મયા સમીહિતં તે કરુણાલવાદૃતે ।
ગિરમ્મદીયાં યદિ વેત્સિ તાત્ત્વિકીં  તદા જગન્નાયક મામુરીકુરુ॥ ૧૨॥
અયિ દીનતરં દયાનિધે દુરવસ્થં સકલૈઃ સમુજ્ઝિતમ્ ।
અધુનાપિ ન માં નિભાલયન્ ભજસે હા કથમશ્મચિત્તતામ્॥ ૧૩॥
સુમહન્તિ જગન્તિ બિભ્રતસ્તવ યો નાવિરભૂન્મનાગપિ ।
સ કથં પરમાપ્તદેહિનાં પરમાણોમર્મ વારણે શ્રમઃ॥ ૧૪॥
નિતરાં વિનયેન પૃચ્છતે સુવિચાર્યોત્તરમત્ર યચ્છ મે ।
કરિતો ગિરિતોઽપ્યહં ગુરુસ્ત્વરિતો નોદ્ધરસે યદદ્ય મામ્॥ ૧૫॥
ન ધનં ન ચ રાજ્યસમ્પદો ન હિ વિદ્યામિદમેકમર્થયે ।
મયિ ધેહિ મનાગપિ પ્રભો કરુણાભઙ્ગિતરઙ્ગિતાં   દૃશમ્॥ ૧૬॥
અયમત્યધમોઽપિ નિર્ગુણો દયનીયો ભવતા દયાનિધે ।
વમતાં ફણિનાં વિષાનલં કિમુ નાનન્દયિતા હિ ચન્દનઃ॥ ૧૭॥
ક્ષુધિતસ્ય ન હિ ત્રપાસ્તિ મે પ્રતિરથ્યં પ્રતિગૃહ્ણતઃ કણાન્ ।
અકલઙ્કયશસ્કરં ન તે ભવદીયોઽપિ યદન્યમૃચ્છતિ॥ ૧૮॥
નિતરાં નરકેઽપિ સીદતઃ કિમુ હીનં ગલિતત્રપસ્ય મે ।
ભગવન્કુરુ સૂક્ષ્મમીક્ષણં પરતસ્ત્વાં જનતા કિમાલપેત્॥ ૧૯॥
નરકે નિજકર્મકલ્પિતા ભજતો મે મહતીરપિ વ્યથાઃ ।
ઇદમેકમસહ્યમીક્ષકા યદનાથં નિગદન્તિ માં વિભો॥ ૨૦॥
મૃગદન્તિમુખાન્મયા સહ પ્રતિરુદ્ધાન્ ભવજાલબન્ધને ।
તવ મામપહાય મુઞ્ચતઃ કરુણા કિં  ન ભિનત્તિ માનસમ્॥ ૨૧॥
નિરુપાધિજનાર્તિહારિણં   ભગવંસ્ત્વામવગત્ય તત્ત્વતઃ ।
કૃતપુણ્યચયાવહેલનં કથમબ્જેક્ષણ મામુપેક્ષસે॥ ૨૨॥
સતતં નિગમેષુ શ‍ૃણ્વતા વરદ ત્વાં પતિતાનુપાવનમ્ ।
પુરુ પાપમુપાસ્યતેઽનિશં ત્વયિ વિશ્વાસધિયા મયા વિભો॥ ૨૩॥
સુકૃતં ન કૃતં પુરા કદાપ્યથ સર્વં કૃતમેવ દુષ્કૃતમ્ ।
અધુના ગલિતહ્રિયા મયા ભગવંસ્ત્વાં પ્રતિ કિ નિગદ્યતામ્॥ ૨૪॥
મદકામવિમોહમત્સરા રિપવસ્ત્વત્પુર એવ વિહ્વલમ્ ।
ધૃતશાર્ઙ્ગગદારિનન્દક  પ્રતિકર્ષન્તિ કથં ન લજ્જસે॥ ૨૫॥

અયિ ગર્તમુખે ગતઃ શિશુઃ પથિકેનાપિ નિવાર્યતે જવાત્ ।
જનકેન પતન્ભવાર્ણવે ન । નિવાર્યો ભવતા કથં વિભો॥ ૨૬॥
સુકૃતપ્રિય માઽન્યથાસ્તુ તે સુકૃતિભ્યઃ  સુખદસ્ય સુપ્રથા ।
અપિ પાપમબિભ્રતસ્તુ માં તવ વિશ્વમ્ભરનામ દુર્લભમ્॥ ૨૭॥
વચનૈઃ પરુષૈરિહ પ્રભો યદિ રોષં સમુપાગતોઽસિ મે ।
મુખરં કૃતકોટિકલ્મષં કરુણાબ્ધે જગતોઽપસારય॥ ૨૮॥
યદિ વીક્ષ્ય દદાસિ મત્કૃતિં   ન મયૈવ પ્રતિગૃહ્યતે તદા ।
અથ ચેન્નિજમાશયં પ્રભો પરિતુષ્ટઃ શિરસા વહામિ તત્॥ ૨૯॥
પતિતોઽપ્યતિદુર્ગતોઽપિ સન્નકૃતજ્ઞો નિખિલાગસાં પદમ્ ।
ભવદીય ઇતીરયંસ્ત્વયા દયનીયસ્ત્રપયૈવ કેવલમ્॥ ૩૦॥
સુકૃતપ્રકૃતા જને ત્વયા કૃતયા કિં  કૃપયા કૃપાનિધે ।
યદિ માદૃશિ સા વિધીયતે તવ કીર્તિર્વદ   કીદૃશી તદા॥ ૩૧॥
અયિ શૈશવલાલિતઃ શિશુઃ પ્રતિબુદ્ધો જનકેન તાડ્યતે ।
ન કદાપિ ચ લાલિતસ્ત્વયા કિમુ તાડ્યો ભગવન્કુકર્મભિઃ॥ ૩૨॥
અહમેવ હિ દોષદૂષિતો ભગવંસ્ત્વાં સમુપાલભે મુધા ।
રમણીવિરહજ્વરજ્વલન્નમૃતાંશું કુમતિર્વિનિન્દતિ  ॥ ૩૩॥
કરુણાકર દુર્દશાકુલં પતિતાલમ્બન પાપપઞ્જરમ્ ।
અમૃતામ્બુનિધે મહાજ્વરં ન હિ જહ્યા જગદીશ જાતુ મામ્॥ ૩૪॥
કટુજલ્પનમલ્પકસ્ય મે ન હિ તે કલ્પયતુ ક્રુધં વિભો ।
કુપિતાતુરબાલભાષિતં કિમુ ગૃહ્ણન્તિ મનાઙ્મહાશયાઃ॥ ૩૫॥
ભુજગાહિતકલ્પિતધ્વજં સ્પુરદાશાભુજગાલિવેલ્લિતમ્ ।
જટિલજ્વરકુઞ્જરાઙ્કુશજ્વરજુષ્ટં  ન જહીહિ જાતુ મામ્॥ ૩૬॥
ન વદામિ ન દુષ્કૃતં મયા કૃતમિત્યુક્તિમિમાં તુ મે શ‍ૃણુ ।
મમ ભીતિમનીનશદ્વિભો પતિતોદ્ધારક નામ તાવકમ્॥ ૩૭॥
અપિ શર્વપિતામહાદિભિર્ભજનીયઃ પુરુષોત્તમો હિ યઃ ।
તમુપાલભમાનમુદ્ધતં ધિગિમં માં ધિગિમાં ધિયં મમ॥ ૩૮॥
અથ સર્વમિદં મયોજ્ઝિતં ભવતોઽન્યન્ન હિ કિઞ્ચિદર્થયે ।

મમ માનસગોચરીભવત્વરવિન્દાક્ષ તવાદ્ભુતં વપુઃ॥ ૩૯॥
હરિનીલમયાવનીતલે વરવૃન્દાવિપિને વિલાસિનિ ।
મણિમણ્ડપમધ્યવિસ્ફુરદ્વિબુધક્ષ્મારુહમૂલમાશ્રિતમ્॥ ૪૦॥
શિખિપિચ્છમહામણિસ્ફુરન્મુકુટાકુઞ્ચિતકાન્તકુન્તલમ્  ।
કમનીયતરાલકાવલિભ્રમણભ્રાજિલલાટસુન્દરમ્॥ ૪૧॥
શરદિન્દુસહોદરાનનં દલદમ્ભોજપલાશલોચનમ્ ।
અરુણાધરકાન્તિદન્તુરસ્ફુટદન્તાંશુવિકાસિતામ્બરમ્॥ ૪૨॥
દરપાણ્ડુરગણ્ડમણ્ડલપ્રતિસર્પત્કમનીયકુણ્ડલમ્ ।
મણિમૌક્તિકમઞ્જુમઞ્જરીમહનીયદ્યુતિરઞ્જિતશ્રુતિ ॥ ૪૩॥
પૃથુવર્તુલમૌક્તિસ્કાવલીસુષમાવેલ્લિતકાન્તકન્ધરમ્ ।
હરિનીલગિરિદ્યુતિદ્રુહા કમલામન્દિરવક્ષસાઞ્ચિતમ્॥ ૪૪॥
ચરણાબ્જનખાવલમ્બિનીં  ભુજગાકારભુજાન્તરાગતામ્ ।
નિબિડાભ્રમિવ ક્ષણપ્રભાં વૃહદુત્ફુલ્લવનામલસ્રજમ્॥ ૪૫॥
મણિકઙ્કણકાન્તિમાંસલં દરફુલ્લામ્બુજસુન્દરદ્યુતિ ।
પતિતોદ્ધરણે દૃઢવતં કમનીયં કરયોર્યુગં દધત્॥ ૪૬॥
વરરત્નમયાઙ્ગુલીયકાવલિશોભામિલિતાઙ્ગુલીગણૈઃ   ।
મુહુરાકુલિતેન   વેણુના વશયત્પ્રાણભૃતાં મનઃશ્રુતીઃ॥ ૪૭॥
ઉદરદ્યુતિનિમ્નગોચ્છલલ્લહરીરૂપકરોમરાજિકમ્ ।
પશુપાલવિલાસિનીલસન્નયનાકર્ષણનાભિનિમ્નિતમ્॥ ૪૮॥
કનકદ્રવગૌરમમ્બરં દધતોરુદ્વિતયેન સુન્દરમ્ ।
ઉદયન્મણિનૂપુરપ્રભાસરણિશ્રેણિજટાલજાનુકમ્॥ ૪૯॥
અરિગીર્ણગજેન્દ્રગોપને દધતા જાઙ્ઘિકતામલૌકિકીમ્  ।
ત્રિજગન્મહનીયમૂર્તિના   વરજઙ્ઘાયુગલેન  શોભિતમ્॥ ૫૦॥
કુલિશાઙ્કુશકમ્બુસામ્બુજધ્વચક્રાદ્યભિરામલક્ષ્મણા ।
અરુણારુણકોમલત્વિષા કમનીયેન તલેન રાજિતમ્॥ ૫૧॥
વિધિશર્વમુખામરસ્ફુરન્મુકુટોન્નિદ્રમણિપ્રભાકુલમ્ ।
નખચન્દ્રમયૂખમૂર્ચ્છિતાખિલતાપં   પદયોર્યુગં દધત્॥ ૫૨॥

4 sanskritdocuments.org



કરુણાલહરી અથવા વિષ્ણુલહરી

સરતઃ સરણૌ સતો બહિઃ સ્વપતો વાઽઽલપતો ગૃહાન્તરે ।
વપુરીદૃશમીશ તાવકં હૃદયાલમ્બનમસ્તુ મે સદા॥ ૫૩॥
નવનીરદનીલિમદ્યુતિર્નમનીયો નિગમૈર્નિરન્તરમ્   ।
નિરયે નિપતન્તમાશુ માં નયનેનાપિ સનાથયેદ્વિભુઃ॥ ૫૪॥
પ્રણિપત્ય હરે ભવન્તમદ્ધા વિનિબદ્ધાઞ્જલિરેકમેવ યાચે ।
જનિરસ્તુ કુલે કૃષીવલાનામપિ ગોવિન્દપદારવિન્દભાવઃ ।
વાચા નિર્મલયા સુધામધુરયા યાં નાથ શિક્ષામદાઃ
તાં સ્વપ્નેઽપિ ન સંસ્મરામ્યહમહમ્ભાવાવૃતો નિસ્ત્રપઃ ।
ઇત્યાગઃશતશાલિનં પુનરપિ સ્વીયેષુ મા બિભ્રતઃ
ત્વત્તો નાસ્તિ દયાનિધિર્યદુપતે મત્તો ન મત્તઃ પરઃ ।
પાતાલં વ્રજ યાહિ વા સુરપુરીમારોહ મેરોઃ શિરઃ
પારાવારપરમ્પરાં તર તથાપ્યાશા ન શાન્તા તવ ।
આધિવ્યાધિજરાપરાહત યદિ ક્ષેમં નિજં વાઞ્છસિ
શ્રીકૃષ્ણેતિ રસાયનં રસય રે શૂન્યૈઃ કિમન્યૈઃ શ્રમૈઃ ।
વજ્રં પાપમહીભૃતાં ભવગદોદ્રેકસ્ય સિદ્ધ્યૌષધં
મિથ્યાજ્ઞાનનિશાવિશાલતમસસ્તિગ્માંશુબિમ્બોદયઃ ।
ક્રૂરક્લેશમહીરુહામુરુતરજ્વાલાજટાલઃ શિખી
દ્વારં નિર્વૃતિસદ્મનો વિજયતે કૃષ્ણેતિ વર્ણદ્ધયમ્॥ ૫૮॥
વિશાલવિષયાટવીવલયલગ્નદાવાનલ
પ્રસૃત્વરશિખાવલીવિકલિતં મદીયં મનઃ ।
અમન્દમિલદિન્દિરે નિખિલમાધુરીમન્દિરે
મુકુન્દમુરવચન્દિરે  ચિરમિદં ચકોરાયતામ્॥ ૫૯॥
સુરસ્રોતસ્વિન્યાઃ પુલિનમધિતિષ્ઠન્નયનયોઃ
વિધાયાન્તર્મુદ્રામથ સપદિ વિદ્રાવ્ય વિષયાન્ ।
વિધૂતાન્તર્ધ્વાન્તો મધુરમધુરાયાં ચિતિ કદા
નિમગ્નઃ સ્યાં કસ્યાઞ્ચન નવનભસ્યામ્બુદરુચિ॥ ૬૦॥
ઇતિ શ્રીજગન્નાથપણ્ડિતકૃતા કરુણાલહરી સમાપ્તા ।

Journal Aryamitra from Pune. It was published in 1953 by Shri

D. G. Padhye.

